
				Vhonani ndi musidzana wa vhuṱali. O vha a tshi humbula nga u ṱavhanya. Vhonani o vha o ṋewa mushumo wa u ṱavha. Vhonani o vha a tshi ṱoḓa u ṱavha mahatsi ha hawe.

				Vhonani ha ṱoḓi vhaṅwe vhathu uri vha mu thuse. 

				U tou vha makone kiḽasini yawe. O vha e na maanḓa nahone a si na nyofho. O vha a tshi ṱavhanya kha u ita ṱhoḓisiso musi a tshi ṱoḓa u ita tshiṅwe tshithu. 

				Vhonani o ya ḽaiburari ya tshikoloni. A sedza bugu ya nga ha u ṱavha.

				“Iyi bugu ya nga ha u ṱavha i ḓo ntsumbedza maga o teaho,” u amba izwo a tshi khou humbula nga ha maga ane a tevhedzelwa hu tshi ṱavhiwa.

				O wana bugu yo teaho ine ya ḓo mu thusa. Vhonani o ṱalifha. O i wana nga u ṱavhanya, o takala.

				Vhonani a bvisa tsheṋe, fhedzi ha na mahatsi. O vha a tshi khou kombetshedzea u dzhia tshelede ye a vha o i vhulunga.“Ndi ḓo shumisa tshelede ye khotsi anga vha mmbulungela.”

			

		

		
			[image: ]
		

	
		
			[image: ]
		

		
			[image: ]
		

		
			
				[image: ]
			

			
				
					8

				

			

		

		
			
				O renga mahatsi a thoma u a ṱavha. Ngade yo vha yo lapfha nga mithara miṱanu na u denyafhala nga mithara miraru. A thoma u sheledza mahatsi e a ṱavha. A shumisa gokoko ḽi re na mabuli. Ngade ya Vhonani yo vha yo naka nga mahatsi.

				Mahatsi a thoma u aluwa. O vha o naka nahone e madala. Nga murahu ha maḓuvha, a vhona uri hu na zwikhokhonono ngadeni.

				“Izwi zwi ḓo tshinya mahatsi anga.”

				Ha na zwa u vhulaya zwikhokhonono. Ha na tshelede ya u zwi renga. U ḓo ita mini? A nga vhulaya zwikhokhonono nga maḓi a u fhisa naa? Izwi zwi ḓo vhulaya na mahatsi e a ṱavha.

				Hafhu, a dzhia bugu ya nga zwa u ṱavha.

				“I ḓo vula maṱo anga. Ndi ḓo ṱhogomela mahatsi anga.”

				Tsha u thoma Vhonani o sedza zwi re ngomu buguni. A mbo ḓi wana siaṱari ḽa nga ha u vhulaya zwikhokhonono.

				Vhonani a wanulusa uri a nga ita zwa u vhulaya zwikhokhonono nga ene muṋe.

				“Iyi bugu i a pfhesesa uri ndo dzhaya. I mpha mafhungo oṱhe ane nda a toḓa. Ṋamusi, hezwiḽa zwikhokhonono zwi ḓo ḓivha uri nṋe ndi nnyi.”

				U ḓiitela zwa u vhulaya zwikhokhonono zwo leluwa. Vhonani a vhala izwi kha bugu. Ni ṱoḓa zwi tevhelaho: Tsha u thoma, shelani bigiri tharu dza maḓi dzhegeni. Ni kone u shela lebula ṱhanu dza tshisibe tsha luḓi.

				U ri zwa u vhulaya zwi lingane, Vhonani u tea u engedza tshikalo tshawe. A shela bigiri ṱhanu dza maḓi ngomu baketeni.

				Zwino Vhonani u tea u shela tshisibe tsha luḓi. “Ndi ḓo ṱoḓa nngana?”

				A thoma u vhalela:

				Bigiri nṋa - lebula ṱhanu

				Bigiri dza malo - lebula dza fumi

				Bigiri dza fumimbili - lebula dza fumiṱhanu

				Vhonani a isa phanḓa nga u vhalela u swikela a tshi swika kha bigiri dza fumbili. U ḓo lingana. Vhonani o fushea zwino.

			

		

	
		
			[image: ]
		

		
			[image: ]
		

		
			
				[image: ]
			

			
				
					17

				

			

		

		
			
				Shumisani boḓelo ḽa u fafadzela. Ni hashe hoṱhe fhasi hune ha vha na mahatsi. Vhonani u hasha mahatsi ḓuvha na ḓuvha lwa vhege tharu.

				Mahatsi a Vhonani a khou vha madala zwino. A khou aluwa na u naka. Ndi hatsi vhudala. Mahatsi a tea u fhungudziwa.

				Vhonani u khou sedza tshigero tshihulwane. A dzula fhasi mahatsini a thoma u gera! Zwi a takadza! Mahatsi o naka nahone o linganela. Ndi hatsi vhudala. 

			

		

		
			[image: ]
		

	
		
			[image: ]
		

		
			[image: ]
		

		
			
				[image: ]
			

			
				
					20

				

			

		

		
			[image: ]
		

		
			[image: ]
		

		
			[image: ]
		

		
			
				Vhonani o takala. Mahatsi a Vhonani o nakesa. Musidzana o ṱalifhaho o zwi ita. Zwino u Vhonani makone!

				• Donngi ya Khuliso

				• Muma, aṱama, pfhala!

				• Zwivhuya u funa u kunakisa!

				• Ngele na Ngudo vha a thusa

				• Tshi a kona u fhufha?

				• Bola yo xelaho

				• Wanga u ḓivha tshifhinga

				• Ni ṱavhanyela mini, Wandeme?

				• Ngweṋa i sa londi

				• Mutambi makone

				• Zwifhiwa

				Luṱa 4-5 

				• Rinngi ya musuku

				• Lwendo lwa u ya vhugalaphukha

				• Muvhuya u londola mutakalo zwavhuḓi!

				• Mulimisi o fariwa nga mala

				• Soweto

				• Tshaka dza zwiendedzi

				• Mathoma maswa

				• Ndifhedzo ya bulu

				• Musidzana wa vhuṱali

				• Zwo hulesa kha nṋe!

				• Vhatukana vha vhaṱali

				• Vhulwadze ha mukhushwane

				• Murei wa khovhe

				• Thaidzo ngadeni ya makhulu

				• Vhusiku vhu si na khofhe

				• 	Ṱhangaṱhanganyo tshi sa ofhiho!

				• Tshienda tshavhuḓi

				• Muḽoro wa Sedzani

				Ulwazi Lwethu yo lambedziwa nga Zenex Foundation nahone ndi thandela yo thomiwaho u itela u bveledza tshivhalo tsha bugu dza murole wa fhasi na vhavhali vha vhalelaho u ḓiphiṋa vha nyambo dza Afrika na matheriaḽa wa u tikedza vhadededzi. Iyi thandela yo livhiswa kha u funza na u tikedza vhagudiswa vha re kha Mutheo wa Fhasi u itela u khwinifhadza kuvhalele na kupfhesesele kwa luambo lwavho lwa hayani. Bugu dzo bveledzwa nga nyambo dza ṱahe dza Afrika nga u shumisana ha Molteno Institute for Language and Literacies, Nelson Mandela Institute for Education and Rural Development, Room to Read South Africa, na Saide. Zwishumiswa zwoṱhe zwo bveledzwa sa “Zwishumiswa zwa Pfhunzo zwo Vulelwaho” kana “Open Education Resources” (OER). 

